
FAMIGLIA … ALLARGATA (!!) 

 

Andando in gir per parc e giardin 

‘Na volta se vedeva tanti passegin 

Che nonn e mamm spingeven content 

D’on po’ d’aria bona per i so piscinin. 

Adess, invece, se ved quasi minga de fioeu 

Ma gh’è in compens, tanti cagneu 

Che menen a spass i so padron 

E lassen giò ‘l rest de la so digestion. 

Se sent, persin, ch’i ciamen: ”Amore, vieni dalla mamma!” 

E vun el se volta indrée 

(Stando attent in doa ‘l mett i pée!) 

Credendo on fiolin de vedè. 

Vegn a oltra, invece, on cagnett 

E ‘l struscen e ‘l basen com’el fuss on fiolett 

Disen che ormai l’è vun de famiglia! 

Som propi corios de vedè a chi ‘l somiglia! 

A  gh’era ‘na volta on mond de cristian 

Adess, cara gent, l’è propi on mond de …  !!  

 

 

 

Riflessioni su famiglia “allargata !” 

da Don Arnaldo 


